
	Përshkrimi i lëndës
	E Drejta e Traktateve paraqet një përmbledhje të parimeve dhe rregullave të cilat rregullojnë procedurën e konkluzionit të traktateve, si dhe çështjet e operimit, amandementimit dhe modifikimi, negocimit, pezullimit, përmbushjes përfundimit të veprimit dhe invaliditetit të traktateve. Për ata të cilët janë involvuar në hartimin, negocimin dhe konkludimin e traktateve ndërkombëtare, njohja e të drejtës së traktateve është kyçe. Për më shumë, implementimi efektiv dhe aplikimi i normave ligjore ndërkobmëtare është e pamundur pa patur njohur elementare të së drejtës së traktateve. 


	Qëllimet e lëndës:
	Qëllimi i përgjthshëm i lëndës është që t’i ofrojë studentëve me njohuritë fundamentale teorike dhe praktike mbi çështjet kryesore të së drejtës së traktateve, si dhe një kuptim të gjithëpërfshirës të dispozitave të konventave universal si burim i së drejtës së traktateve dhe të zhvillojë aftësi kritike të analizës dhe interpretimit të rasteve që lidhen me praktikën bashkohore.


	Rezultatet e pritura të nxënies:
	Pas përfundimit me sukses të kësaj lënde, studentët janë në gjendje të:

1. Demonostrojnë njohuri themelor mbi nocionet bazike, burimet dhe parimet e së drejtës së traktateve;
2. Bëjë dallimin e stadeve të konkludimit të traktatit dhe të diferenojë ndërmjet përfundimit të veprimit dhe pezullimit të traktatit;

3. Shpjegoj koncpetin e invaliditetit të traktatit dhe identifikojë konsekuencat ligjore të këtij veprimi;

4. Analizojë dhe interpretojë dispozitat e traktatit duke shfrytëzuar vendimet gjyqësore ndërkombëtare dhe mendimet këshillëdhënësëe në fushën e së dretjës së traktateve;

5. Identifikojë dhe aplikoijë rregullat dhe procedurat e të drejtë së traktateve në rastet praktike dhe të gjejë burimet relevante të së drejtës duke ndërtuar argumente ligjore

6. Aplikojë njohuri teorike dhe aftësi praktike në aktivitetet profesionale në fushën që lidhet me të drejtën e traktateve p.sh. përgatitja e një draft ligji, pjesëmarrja në negociata dhe konferenca ndërkombëtare për elaborimin dhe adoptimin e një traktati ndërkombëtar.



	

	Kontributi nё ngarkesёn e studentit ( gjё qё duhet tё korrespondoj me rezultatet e tё nxёnit tё studentit)

	Aktiviteti 
	Orë 
	 Ditë/javë  
	Gjithësej

	Ligjërata
	2
	15
	30

	Ushtrime teorike/laboratorike
	1
	15
	15

	Punë praktike
	/
	/
	

	Kontaktet me mësimdhënësin/konsultimet
	15 min
	12
	3

	Ushtrime  në teren
	/
	/
	

	Kollokfiume, seminare
	2
	1
	2

	Detyra të  shtëpisë
	2
	5
	10

	Koha e studimit vetanak të studentit (në bibliotekë ose në shtëpi)
	2
	15
	30

	Përgaditja përfundimtare për provim
	2
	5
	12

	Koha e kaluar në vlerësim (teste,kuiz,provim final)
	2
	2
	4

	Projektet,prezentimet ,etj

 
	4
	5
	20

	Totali 


	
	
	125

	

	Metodologjia e mësimëdhënies:  
	Metodologjia e mësimdhënies në këtë lëndë përfshinë përdorimin e metodave të ndryshme interactive me qëllim që të bëhet analizimi I thuktë dhe bashkohor i parimeve kryesore dhe normave të së drejtës ndërkombëtare dhe aplikimi i tyre në praktikë. Kombinimi i metodave teorike dhe të studimit të rasteve praktike në interpretimin e këtyre normave dhe parimeve do të bëhet në mënyrë shumë të kujdesshme në mënyrë që studentët asnjëherë të mose e humbin fokusin në qëllimin e lëndës e cila mëton që të transmetoj tek ata njohuritë bazike rreth së drejtës nërkombëtare, origjinën e saj, natyrën si dhe konceptet dhe institucionet bazike të saj. 

Puna praktike do të fokusohet në rastet kryesore të GJND-së dhe tribunaleve tjera ndërkombëtare me qëllim të sqarimit të aspekteve specifike të së drejtës ndërkombëtare. Ana praktike, sidoqoftë, nuk do të thellohet në secilin detaj duke i lejuar studentët që dëshirojnë të specializojnë në këtë fushë që të orientohen në drejtimin modual në këtë fushë.

Përbri kësaj, çasja historike dhe krahasuese do të vihet në pah pasi që është në dobi të studentëve që të kenë një shikim historik të zhvillimit normativ, parimeve dhe institucioneve të së drejtës ndërkbbmëtare deri më sot. Kjo është e vërtetë poashtu edhe sa i përket anës krahasuese të lëndës pasi që shumë institucione, norma dhe parime të së drejtës ndërkobmëtare të cilat janë sot në fuqi kanë origjinën e tyrë në sistemet e brendshme të shoqërive perëndimore.

Rekomandohet që mësimdhënia të bëhet përmes pjesëmarrjes interaktive të studentëve. Studentët pritet që të marrin syllabusin në fillim të semestrit gjë që do t’i mundësoj atyre që të njoftohen me procedimin e lëndës ashtu që të jenë aktiv gjatë ligjeratave dhe diskutimit të temave të ndryshme.

Për qëllim të ligjerimit do të përdoren mjete të ndryshme ndihmëse si projektori, tabela e bardhë etj.



	
	

	Metodat e vlerësimit:
	Vlerësimi i arritshmërisë së studentëve do të bëhet sipas skemës si më poshtë, më mundësi të përshtatjes sipas asaj që shihet e domosdoshme nga ana e mësimdhënësit:

· Provim mes semestral...............................................................40%

· Provim përfundimtar.................................................................50%

· Diskutimet dhe pjeswmarrja aktive në klasë............................10%

· Totali.......................................................................................100%

Skema e vlerësimit: 

Nota

Nota sipas ECTS
Pikët
Kuptimi
10

A

91-100%

Shkëlqyeshëm –njohuri të shkëlqyera me gabime minore.

9

B

81-90%

Shumë mirë – mbi mesataren standard por me disa gabime .

8

C

71-80%

Mirë – në përgjithësi mirë me disa gabime të vërejtshme.

7

D

61-70%

Relativisht mirë - Mirë, por me shumë gabime.

6

E

51-60%

Mjaftueshëm –rezultatet arrijnë minimumin e kalueshmërisë.

5

F

00-50%

Dobët – më shumë punë kërkohet për të fituar kreditë.



	Literatura 

	Literatura bazë:  
	Robert Kolb, The Law of Treaties (Edward Publishing, 2016). Poashtu i mundshëm version i përkthyer ne gjuhën shqipe nga Prof. Besfort Rrecaj

The Vienna Convention on the Law of Treaties (1969)

The Vienna Convention on the Law of Treaties between States and International Organizations or betëeen International Organizations (1986)

The Vienna Convention on Succession of States in Respect of Treaties (1978)



	Literatura shtesë:  
	Oliver Dorr, Kirsten Schamalenbach ed., Vienna Convention on the Law of Treaties: A Commentary (Springer, 2018)

Chang-fa Lo, Treaty Interpretation under the Vienna Convention on the Law of Treaties: A New Round of Codification (Springer, 2017)

The Paradigm of State Consent in the Law of Treaties: Challenges and Perspectives (Edward Elgar Publishing, 2017)

International Law Commission webpage: http://legal.un.org/ilc/ 

United Nations, www.un.org
European Journal of International Law, European Journal of International Law (ejil.org)
American Society of International Law, About ASIL | ASIL
Institute de Droit International, Institut de Droit International – Justitia et Pace (idi-iil.org)
International Court of Justice, Home | International Court of Justice (icj-cij.org)
International Criminal Court, | International Criminal Court (icc-cpi.int)
International Tribunal for Former Yugoslavia, International Criminal Tribunal for the former Yugoslavia | United Nations<br /> International Criminal Tribunal for the former Yugoslavia (icty.org)
International Tribunal for Rwanda, Home | United Nations International Criminal Tribunal for Rwanda (irmct.org)



	Plani i dizejnuar i mësimit:  



	Java
	Ligjerata që do të zhvillohet

	Java e parë:
	Hyrje


	Java e dytë:
	Burimet e së drejtës ndërkombëtare dhe traktatet në marrëdhëniet ndërkombëtare
Çështje për diskutim:
1. A janë traktatet e nënshkruara nga shtetet të vetmit burim i së drejtës ndërkombëtare?” Si do ta shpjegoni kuptimin e burimeve të së drejtës ndërkombëtare dhe pse traktatet janë vetëm një pjesë e saj?

2. Një shtet i vogël pretendon se rregullat e zakonshme ndërkombëtare nuk duhet t’i zbatohen sepse nuk ka firmosur ndonjë traktat mbi çështjen. Si do ta diskutoni konceptin e praktikës së zakonshme të shteteve dhe obligimet që lindin prej saj, pavarësisht traktateve?
3. Si lidhet parimi i supremacisë së traktateve me ligjin kombëtar dhe çfarë instrumentesh ka e drejta ndërkombëtare për zbatim efektiv?

4. Një vend i vogël nuk ka burime të mjaftueshme për të përmbushur detyrimet ndërkombëtare, ndërsa një shtet tjetër kërkon zbatim të menjëhershëm. Si shfaqet problemi i zbatueshmërisë dhe respektimit të së drejtës ndërkombëtare në realitetin praktik?

5. Një traktat ndërkombëtar për mbrojtjen e detit i nënshkruar nga disa shtete fillon të interpretohet ndryshe nga secili shtet.Cilat janë çështjet që lidhen me interpretimin e traktateve si burim i së drejtës ndërkombëtare?



	Java e tretë:
	Kuptimi i traktateve
Çështje për diskutim:

1. Një shtet pretendon se traktatet janë vetëm politika, jo ligj. Si shpjegohet natyra juridike e traktateve si burim i së drejtës ndërkombëtare?

2. Një shtet i vogël argumenton se nuk mund të detyrohet nga traktatet që nënshkruan shtetet më të fuqishme. Diskutoni nocionin e detyrueshmërisë së traktateve (pacta sunt servanda) dhe rolin e sovranitetit.

3. Një traktat për mjedisin ka një klauzolë që lejon shtetet të mos zbatojnë disa dispozita për arsye emergjence. Si lidhet kjo me nocionin e traktateve dhe kufijtë e detyrueshmërisë së tyre?
4. Diskutoni kuptimin formal të traktatit dhe dallimin mes marrëveshjeve ndërkombëtare të detyrueshme dhe marrëveshjeve joformale.
5. Një shtet nënshkruan një traktat por nuk e ratifikon. Një shtet tjetër pretendon se traktati është tashmë i detyrueshëm. Çfarë elementi juridik përcakton detyrueshmërinë e traktatit për një shtet?
6. Diskutoni rolin e formës së shkruar në nocionin dhe legjitimitetin e traktateve sipas Konventës së Vienës 1969.



	Java e katërt
	Lidhja traktatit
Çështje për diskutim:

1. Dy shtete po diskutojnë një traktat për mbrojtjen e mjedisit, por njëra palë nuk është dakord me të gjitha dispozitat. Kur mund të thuhet se një traktat ka filluar të lidhet juridikisht? A ka rëndësi dakordësia për të gjitha dispozitat apo mjafton marrëveshja mbi objektin kryesor?

2. Diskutoni rëndësinë e formës së shkruar dhe përparësinë e saj në procesin e lidhjes së traktatit.
3. Në shekujt XVII-XVIII, disa traktate u lidhën me nënshkrime monarkësh pa miratimin e parlamentit. Si ka evoluar sot procesi i lidhjes së traktateve për të balancuar autoritetin ekzekutiv dhe rolin legjislativ?
4. Një traktat ndërkombëtar i lidhur për arsye urgjente ka hyrë në fuqi përmes provisionale application, para ratifikimit. Diskutoni përdorimin e zbatimit të përkohshëm të traktatit dhe risqet ligjore që lidhen me këtë.



	Java e pestë:
	Rezerva
Çështje për diskutim:

1. Diskutoni nocionin e rezervës sipas Konventës së Vienës për Traktatet 1969 (në veçanti nenet 2 dhe 19) dhe rolin e saj për fleksibilitetin e traktateve.

2. Një shtet nënshkruan një traktat për mbrojtjen e të drejtave të njeriut, por bën një rezervë për një dispozitë që përputhet me ligjet e tij kombëtare. A ndikon kjo rezervë në detyrueshmërinë e traktatit për këtë shtet dhe për palët e tjera?
3. Një shtet bën një rezervë, por palët e tjera refuzojnë ta pranojnë. Çfarë ndodh me traktatin në këtë rast? A mund të vazhdojë të jetë i detyrueshëm për palët që pranojnë rezervën?
4. Diskutoni kriteret që përcaktojnë vlefshmërinë e një reserve dhe kufijtë e saj sipas praktikës ndërkombëtare.
5. Një shtet bën një rezervë të gjerë që kufizon zbatimin e traktatit për një pjesë të madhe të dispozitave. A mund të konsiderohet kjo rezervë si një mënyrë për të mos u përmbushur detyrimet? Si mund ta trajtojë kjo prokuroria ndërkombëtare ose mekanizmat zbatues të traktatit?

6. Një traktat për mbrojtjen e mjedisit kërkon që çdo shtet të bëjë deklarata mbi rezervat e mundshme para hyrjes në fuqi. Cilat janë përfitimet dhe risqet e një sistemi që lejon rezervat e deklaruara paraprakisht?



	Java e gjashtë:  
	Vlefshmëria
Çështje për diskutim:
1. Diskutoni nocionin e vlefshmërisë sipas Konventës së Vienës për Traktatet 1969 dhe pse disa traktate mund të jenë formalisht të lidhura, por juridikisht të pavlefshme.

2. Një shtet pretendon se një traktat i nënshkruar nga qeveria e mëparshme nuk është i vlefshëm për qeverinë aktuale. A mund të përdoret kjo si argument për pavlefshmërinë e traktatit? Diskutoni parimin e kontinuitetit të shtetit dhe obligimeve ndërkombëtare.
3. Një traktat është nënshkruar nën presion të ushtrisë së një shteti tjetër. A mund të shpallet i pavlefshëm sipas nenit 52 të Konventës së Vienës (traktatet e lidhura me forcën)?
4. Një shtet pretendon se traktati është në kundërshtim me norma jus cogens të së drejtës ndërkombëtare. Si lidhet kjo me pavlefshmërinë sipas nenit 53 të Konventës së Vienës?
5. Diskutoni rolin e përfaqësimit dhe kompetencës për lidhjen e traktateve (neni 7 i Konventës së Vienës).
6. Një traktat ndërkombëtar është nënshkruar nga një shtet me qeveri të përkohshme. Një qeveri e re refuzon ta zbatojë. A është traktati i vlefshëm? Diskutoni ndikimin e ndryshimeve qeveritare në vlefshmërinë e traktateve.



	Java e shtatë
	Statusi i shteteve të treta
Çështje për diskutim:
1. Diskutoni nocionin e shteteve të treta sipas Konventës së Vienës për Traktatet 1969 dhe rolin e tyre juridik.
2. Një shtet nuk ka nënshkruar një traktat, por përdoret nga palët si pjesë e detyrimeve ose e drejtave. A mund të konsiderohet ky shtet si i detyruar nga traktati? Diskutoni rregullat për shtetet e treta.
3. Diskutoni parimin pacta tertiis nec nocent nec prosunt dhe kufijtë e detyrimeve për shtetet e treta.

4. Një traktat parashikon që shtetet e treta të bashkohen në mënyrë vullnetare. Një shtet i tretë refuzon bashkimin. A ka ndonjë pasojë ligjore për këtë shtet?

5. Një shtet nuk është palë në një traktat, por veprimet e tij ndikojnë drejtpërdrejt tek palët e traktatit. A mund të konsiderohet se ky shtet ka një status të impaktuar dhe si zgjidhet kjo sipas së drejtës ndërkombëtare?

6. Diskutoni mekanizmat se si shtetet e treta bëhen pjesë e traktateve dhe kufijtë e tyre.


	Java e tetë:
	Testi mes-semestral



	Java e nëntë:
	Interpretimi

Çështje për diskutim:
1. Diskutoni nocionin e interpretimit dhe pse është i domosdoshëm për të zbatuar detyrimet ndërkombëtare sipas Konventës së Vienës 1969, nenet 31–33.
2. Dy shtete kanë interpretuar ndryshe të njëjtën klauzolë për mbrojtjen e kufijve. Pse interpretimi është i domosdoshëm dhe si zgjidhen konfliktet e kuptimeve?
3. Një traktat parashikon të drejta për transportin e detit, por përdor fjalë të pasakta. Diskutoni metodën tekstuale, kontekstuale dhe qëllim-objektive të interpretimit sipas Konventës së Vienës.
4. Një shtet përdor parime të zakonshme ndërkombëtare për të justifikuar interpretimin e një traktati për të drejtën e peshkimit. Cili është roli i parimeve të përgjithshme të së drejtës ndërkombëtare në interpretimin e traktateve?
5. Një shtet pretendon se një traktat nuk përfshin një veprim specifik sepse nuk është përmendur shprehimisht. Si përdoret parimi i kuptimit të gjërë dhe konteksti për të zgjidhur këtë çështje?
6. Dy shtete interpretojnë në mënyrë të ndryshme klauzolën për kufizimin e detyrimeve financiare. Si mund të zgjidhet kjo mosmarrëveshje duke përdorur metodat e interpretimit të Konventës së Vienës?
7. Një traktat parashikon që shtetet duhet të “bashkëpunojnë në fushën e energjisë”, por nuk përmend mënyrën e bashkëpunimit. Si interpretohet kjo dispozitë e përgjithshme dhe cilat janë risqet e interpretimit të gjerë ose të ngushtë?



	Java e dhjetë:  
	Zbatimi dhe konflikti ndërmjet traktateve

Çështje për diskutim:
1. Diskutoni parimin pacta sunt servanda dhe mënyrat praktike të zbatimit të traktateve në nivel kombëtar.

2. Një shtet nënshkruan një traktat, por një ligj kombëtar bie ndesh me dispozitat e tij. Cili burim ka përparësi: traktati ndërkombëtar apo ligji kombëtar? Diskutoni rregullat e së drejtës ndërkombëtare dhe praktikën e gjykatave.
3. Diskutoni dispozitat e Konventës së Vienës për Traktatet (neni 61) mbi ndërprerjen e detyrimeve për arsye të jashtëzakonshme.

4. Një shtet është palë në dy traktate që kanë dispozita të kundërta për të njëjtën çështje. Si zgjidhet konflikti sipas Konventës së Vienës 1969, nenet 30–33 dhe cili traktat ka përparësi?
5. Diskutoni kufijtë e zbatueshmërisë dhe pavlefshmërinë e traktatit sipas nenit 53 të Konventës së Vienës.
6. Një shtet pretendon se një traktat i mëparshëm është anuluar nga traktati i ri, por shteti tjetër refuzon. Si trajtohet konflikti midis traktateve të ndryshme në kohë dhe si përcaktohet efektiviteti i tyre?

6. Një ligj i ri kombëtar bie ndesh me detyrimet nga një traktat ndërkombëtar. A mund shteti të shmangë zbatimin e traktatit duke u bazuar tek ligji kombëtar? Diskutoni praktikën e Gjykatës Ndërkombëtare të Drejtësisë.

7. Diskutoni rolin e mekanizmave ndërkombëtarë dhe interpretimit fleksibil të traktateve.



	Java e njëmbëdhjetë:  


	Ndryshimi
Çështje për diskutim:
1. Diskutoni nocionin e ndryshimit dhe amandamentimit të traktateve sipas Konventës së Vienës për Traktatet 1969 (nenet 39–41).
2. Një shtet propozon të ndryshojë një klauzolë të traktatit për të zgjatur afatet e bashkëpunimit. A mund të bëhet kjo pa pëlqimin e shteteve të tjera? Diskutoni rolin e marrëveshjes së përbashkët.
3. Diskutoni kufijtë e ndryshimit të traktateve dhe parimin që ndryshimet kërkojnë konsensus midis palëve.
4. Një shtet i vogël dhe një shtet i madh janë palë në një traktat dhe propozojnë ndryshime për çështje teknike. Cilat janë metodat dhe procedurat e zakonshme për të miratuar amandamente në traktatet multilaterale?
5. Një traktat amandohet, por një shtet refuzon të pranojë ndryshimet. A është ky shtet i detyruar nga traktati i modifikuar? Diskutoni efektet për palët që pranojnë dhe refuzojnë amandamentin.
6. Diskutoni rregullat e Konventës së Vienës për efektet e ndryshimeve dhe kufijtë e detyrueshmërisë.



	Java e dymbëdhjetë:


	Përfundimi i traktateve

Çështje për diskutim:
1. Diskutoni nocionin e përfundimit të traktateve sipas Konventës së Vienës për Traktatet 1969, nenet 54–64, dhe pse përfundimi nuk është e njëjtë me thjesht pezullimin e zbatimit.

2. Një shtet pretendon se një traktat është përfunduar sepse një palë tjetër nuk ka respektuar detyrimet. Kur mund të konsiderohet i justifikuar përfundimi i një traktati për shkelje të rëndë?

3. Diskutoni ndërprerjen me pajtim, skadimin sipas kushteve të traktatit, shkeljen serioze të traktatit (material breach), dhe traktatet që janë bërë i pavlefshëm sipas jus cogens.

4. Një shtet dëshiron të tërhiqet nga një traktat për arsye emergjente ekonomike. A lejohet kjo sipas Konventës së Vienës dhe cilat janë kufijtë ligjorë?
5. Dy shtete bien dakord për përfundimin e një traktati, por një shtet i tretë pretendon se traktati vazhdon të ketë efekte për të. Diskutoni rregullat për efektet e përfundimit ndaj shteteve të treta.

6. Diskutoni parimin e detyrimeve që mbeten pas përfundimit dhe situatat kur disa detyrime mund të vazhdojnë të jenë të detyrueshme.



	Java e trembëdhjetë:


	Traktatet dhe e drejta ndërkombëtare zakonore

Çështje për diskutim:
1. Diskutoni nocionin e zakonit ndërkombëtar dhe parimin e traktateve si burim i detyrueshëm i së drejtës ndërkombëtare (burime të drejta ndërkombëtare, Art. 38 të Statutit të Gjykatës Ndërkombëtare të Drejtësisë).

2. Një shtet argumenton se një traktat nuk mund të zëvendësojë normat e zakonit ndërkombëtar që janë të detyrueshme për të gjitha shtetet. Diskutoni marrëdhënien midis jus cogens, zakonit ndërkombëtar dhe traktateve.

3. Diskutoni rregullat e Konventës së Vienës (neni 53) dhe kufijtë e pavlefshmërisë së traktateve.

4. Një shtet nënshkruan një traktat që bie ndesh me praktikat e zakonshme ndërkombëtare për përdorimin e detit. A mund të shpallet ky traktat i pavlefshëm dhe cilat janë pasojat për shtetet e tjera?

5. Diskutoni rregullat për traktatet që krijojnë norme të reja ndërkombëtare dhe kufijtë e tyre.
6. Një traktat dhe një normë zakonore e vjetër përfshijnë të njëjtën çështje, por parimet nuk përputhen. Diskutoni se si shtetet duhet të zbatojnë traktatet dhe normat e zakonit në praktikë. 

7. Diskutoni parimin lex specialis derogat legi generali dhe efektin e tij në marrëdhëniet ndërkombëtare.

	Java e katërmbëdhjetë:  


	Statusi i traktateve në Republikën e Kosovës dhe analiza krahasimore me shtetet tjera

Çështje për diskutim:
1. Diskutoni rolin dhe nocionin e traktateve si burim ndërkombëtar ligjor dhe si ato hyjnë në fuqi brenda Kosovës sipas Kushtetutës së Kosovës, nenet 18 dhe 144.

2. Diskutoni dallimin midis traktateve që kërkojnë ratifikim nga Kuvendi dhe atyre që nuk kërkojnë ratifikim sipas ligjit kosovar.

3. Një shtet i huaj nënshkruan një traktat bilateral që bie ndesh me ligjet kombëtare të Kosovës. Cili instrument ka përparësi: traktati ndërkombëtar apo ligji i brendshëm sipas Kushtetutës së Kosovës (neni 22 dhe parimi i pacta sunt servanda)?

4. Diskutoni hierarkinë e traktateve dhe marrëdhënien e tyre me ligjet kombëtare sipas praktikës së Gjykatës Kushtetuese të Kosovës.
5. Diskutoni procedurat e miratimit, njoftimit dhe ratifikimit të traktateve sipas ligjit kosovar dhe ndikimin e tyre në zbatimin e brendshëm.
6. Një traktat është ratifikuar nga Kuvendi, por një ligj i ri bie ndesh me dispozitat e tij. Si zgjidhet konflikti sipas rendit juridik të Kosovës? Diskutoni praktikën e Gjykatës Kushtetuese.



	Java e pesëmbëdhjetë:  
	Testi funsemestral



	Politikat akademike dhe rregullat e mirësjelljes:

	Cakto politikat e mirësjelljes konform statutit të UP-së.
· Studentët pritet që të vijojnë mësimin në mënyrë të rregullt.
· Prezenca e studentit do të evidentohet përmes listave të pjesëmarrjes ku studentët prezent do të bëjnë nënshkrimin e tyre në fillim të orës.

· Pjesëmarrja aktive e studentëve do të llogaritet në bazë të pjesëmarrjes aktive në ligjerata përmes interaktivitetit me mësimdhënës dhe studentët tjerë; prezentimi i temave të ndryshme dhe puna individuale dhe në grupe varësisht nga detyrat e caktuara.

· Studentëve do t’u jepet me kohë planprogrami dhe pritet që të paraprakisht të lexojën literaturën e rekomanduar për ligjeratën përkatëse dhe gjatë orës të involvohen në dialog interaktiv ne lidhje me atë temë.

· Studentët inkurajohen që të ngritin çështje të ndryshme për diskutim gjatë mbajtjes së ligjeratës.

· Nuk mund të ngriten çështje për diskutim tema të cilat nuk lidhen me planprogramin e lëndës.

· Caktimi i pushimit gjatë ligeratave do të bëhet në bashkëpunim me studentët.

